
നക്ഷത്രചിഹ്നമിടാത്ത ചോദ്യം നമ്പർ: 73 12-10-2026-ല്‍ മറുപടിയ്ക്ക്

സ്ത്രീ സുരക്ഷാ പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. സേവ്യര്‍ ചിറ്റിലപ്പിള്ളി

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  2025 നവംബറില്‍ ധനകാര്യ വകുപ്പ് ഉത്തരവിറക്കി നടപ്പാക്കിയ സ്ത്രീ സുരക്ഷാ പദ്ധതി

എന്താണെന്ന് വിശദമാക്കാമോ;

മറുപടി: സംസ്ഥാനത്ത് നടപ്പാക്കി വരുന്ന മറ്റു സാമൂഹ്യക്ഷേമ പദ്ധതികളിലൊന്നിലും

ഗുണഭോക്താക്കൾ ആകാത്തവരും അന്ത്യോദയ അന്നയോജനയിലും [AAY -മഞ്ഞ കാർഡ്],

മുൻഗണനാ വിഭാഗത്തിലും [PHH - പിങ്ക് കാർഡ്] ഉൾപ്പെടുന്നവരുമായ 35 നും 60 നും ഇടയിൽ

പ്രായമുള്ള ട്രാൻസ് വുമൺ അടക്കമുള്ള സ്ത്രീകൾക്ക് പ്രതിമാസ ധനസഹായം ഉറപ്പാക്കുന്ന

പദ്ധതിയാണ് "മുഖ്യമന്ത്രിയുടെ സ്ത്രീ സുരക്ഷാ പദ്ധതി".

(ബി)  പ്രസ്തുത പദ്ധതിയിലേയ്ക്ക് ലഭിച്ച അപേക്ഷകള്‍ പരിഗണിച്ച്, അവ മാനദണ്ഡങ്ങള്‍

പാലിക്കുന്നുണ്ടോ എന്ന് ഉറപ്പ് വരുത്തി, ഗുണഭോക്തൃ പട്ടിക പൂര്‍ത്തിയാക്കിയത് എങ്ങനെയാണെന്ന്

വിശദീകരിക്കാമോ;

മറുപടി: പദ്ധതി നടപ്പിലാക്കുന്നതിനുള്ള മാനദണ്ഡങ്ങളും അനുബന്ധ നിർദ്ദേശങ്ങളും ഉൾപ്പെടുത്തി

സർക്കാർ പുറപ്പെടുവിച്ചിട്ടുള്ള 10.11.2025 ലെ ജി.ഒ(പി)നമ്പർ.142/2025/ധന ഉത്തരവിലെ

മാനദണ്ഡങ്ങൾ അടിസ്ഥാനമാക്കി സമർപ്പിക്കുന്ന അപേക്ഷകൾ അതാത് തദ്ദേശ സ്വയംഭരണ

സെക്രട്ടറിമാർ പരിശോധിച്ച് യോഗ്യരായവരുടെ ഗുണഭോക്തൃപട്ടിക തയാറാക്കുന്നു.

(സി)  പ്രസ്തുത പദ്ധതിയിലൂടെ ഓരോ മാസവും എത്ര വീതം ഗുണഭോക്താക്കള്‍ക്കായി ആകെ എത്ര

തുകയാണ് വിതരണം ചെയ്തതെന്ന് പട്ടിക തിരിച്ച് വിവരം ലഭ്യമാക്കാമോ;

മറുപടി: "മുഖ്യമന്ത്രിയുടെ സ്ത്രീസുരക്ഷാ പദ്ധതി"യുമായി ബന്ധപ്പെട്ട് 2026 ഫെബ്രുവരി മാസം 15,92,427

ഗുണഭോക്താക്കൾക്കും 2026 മാർച്ച് മാസം 16,40,276 ഗുണഭോക്താക്കൾക്കും 1000/- രൂപ നിരക്കിൽ

ആകെ 323,27,03,000/- രൂപ ധനസഹായമായി വിതരണം ചെയ്തിട്ടുണ്ട് . ഇത് സംബന്ധിച്ച

വിശദാംശങ്ങൾ അനുബന്ധമായി ചേർക്കുന്നു .

(ഡി)  പ്രസ്തുത പദ്ധതിയ്ക്കായി മുന്‍ സര്‍ക്കാരിന്റെ അവസാന ബജറ്റിലും നിലവിലെ ബജറ്റിലും എത്ര

വീതം തുകയാണ് വകയിരുത്തിയത്;



മറുപടി: നടപ്പു സാമ്പത്തിക വർഷം പ്രീ റിവൈസ്ഡ് ബഡ്ജറ്റിൽ പദ്ധതിക്കായി 3720 കോടി

രൂപയാണ് വകയിരുത്തിയിരുന്നത് . റിവൈസ്ഡ് ബഡ്ജറ്റ് പ്രകാരം പദ്ധതിക്കായി 1950 കോടി

രൂപ വകയിരുത്തിയിട്ടുണ്ട്.

(ഇ)  സാമ്പത്തികമായി പിന്നാക്കമുള്ള സ്ത്രീകളില്‍ നിന്ന് അപേക്ഷ സ്വീകരിച്ച് അപേക്ഷകരുടെ

യോഗ്യത തദ്ദേശസ്വയംഭരണ വകുപ്പ് മുഖേന സ്ഥിരീകരിച്ച് 1000 രൂപ പ്രതിമാസ ധനസഹായം

നല്‍കുന്ന സ്ത്രീ സുരക്ഷാ പദ്ധതി തുടരുമോ; ഇല്ലെങ്കില്‍ കാരണം വിശദമാക്കാമോ?

മറുപടി: പദ്ധതി സർക്കാർ സമഗ്രമായി പരിശോധിച്ച് വരികയാണ് .

സെക്ഷൻ ഓഫീസർ

